Nafarroako Parlamentuko Mahaiak, 2016ko urtarrilaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, Nafarroako Gobernuak herritarren parte-hartzea sustatzeko hartu dituen neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urtarrilaren 11n

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Guzmán Garmendia Pérezek, Legebiltzarreko Erregelamenduan ezarritakoaren babesean, honako galdera hau egin du, Osoko Bilkuran ahoz erantzun dakion:

Asko hitz egin da Nafarroako herritarrei hitza emateaz, halatan haiei gobernu-erabakietan eta, oro har, bizitza publikoan aktiboki parte hartzeko aukera eskaintzeko. Are gehiago: berriki, Nafarroako Parlamentuak Nafarroako Gobernua premiatu du egiazki aktiba dezan Gardentasunari eta Gobernu Irekiari buruzko Legeko IV. titulua, “Herritarren parte-hartzea eta elkarlana” izenekoa.

Ulerturik Nafarroako Parlamentuan gardentasunaren afera funtsezko honen inguruan ezin gehiagoko adostasuna dagoela, beharrezkoa da Administrazioaren eta horren oinarri den biztanleriaren arteko solaserako sarbidea errazten duten neurriak argiro eta erabiltzeko moduan ezartzea, bai eta haien baliatzea sustatzea ere.

Galderaren testua:

Zeinr neurri hartu ditu Nafarroako Gobernuak herritarren parte-hartzea sustatzeko?

Iruñean, 2016ko urtarrilaren 4an

Foru parlamentaria: Guzmán Garmendia Pérez

